
					এই পাতাটির মুদ্রণ সংশোধন করা প্রয়োজন। 

সহজ ছিল না। তাহার চতুষ্পার্শে লতা, পাতায় আবৃত ছিল। আমি একটি ক্ষুদ্র - কঙ্কর লইয়া সেইখানে ফেলিয়া দিলাম। কে জানিত বাঘ এমত ভয়ানক জন্তু ! লোক, কোলাহল, অস্ত্র, শস্ত্র তৃণবৎ জ্ঞান করে । কঙ্করটা তাহার গাত্রে স্পর্শ করিতে না করিতে একটি হুঙ্কার দিয়া উচ্চ লম্ফ ত্যাগ করিয়া বন কম্পিত করিল। কণ্ড । শিকারীর হস্ত হইতে অস্ত্র পড়িয়া গেল, কত হাকোয় বনে লুকাইল, কত কত পক্ষী কেক রবে বৃক্ষে বৃক্ষে উড়িতে লাগিল। ব্যাঘ্র আবার একটি নিভৃত স্থানে লুকাইল। আমরা পশ্চাৎ ভাগে আসিয়া দাড়াইলাম। কিয়ৎকাল পরেই দেখা গেল খাম পিয়ারি ও মতি গজ নামক দুইটি শিকারী হস্তিপৃষ্ঠে ব্যান্ত্রের গুপ্ত গুহা অনুসন্ধানে আসিতেছে। একজন মাহুতের দৃষ্টি আমাদের দিকে পড়িল । আমরা ইঙ্গিত করিয়া দিলাম। অনিচ্ছা পূর্বক শনৈ: শনৈঃ হস্তিদ্বয় সেই দিকে চালিত হইল। হস্তী তুই একপদ অগ্রসর হয় আবার কি এক ভয়ানক ভ্ৰাণ পাইয়াই হউক, বা অন্য কারণ বশতঃই হউক ফুৎকাৰ করিয়া হেলিতে তুলিতে আরোহীদলকে প্রায় ফেলিয়া প্রস্থান করিবার চেষ্টা করে ; কিন্তু ঘন ঘন অঙ্কুশাঘাতে প্রত্যাগত হইয়া নির্দিষ্ট ডুবরীতলে আনীত হয়। একবার হস্তিদ্বয় উভয়ে চীৎকার করিয়া উঠিল । অমনি গোপনীয় গুহা হইতে ব্যাঘ্র পুনৰ্ব্বার, গর্জন পূর্বক লম্ফ প্রদান করিয়া একবারে ক্ষুদ্রতর করাটির শুণ্ড সজোরে টানিল, হস্তীর বাছা অমনি কর পাতিলেন, শিকারীবা আশেপাশে পড়িয়া গেল, মাহুতপুত্ৰ বৃহৎ হস্তিকর্ণপাশে লুকাইল। এমন সময়ে অমরেন্দ্র বাহাদুরের বন্দুক হইতে একটি গুলি ব্যাম্বের কর্ণমূলে লাগিল, এই সময় নরেন্দ্র বীর আর একটি , গুলি প্রয়োগ করিলেন। “বাঘ মরিয়াছে” “বাঘ মরিয়াছে” বলিয়া চতুর্দিকে শব্দ হইল। ব্যাস্ত্রটা মৃতপ্রায় পতিত হইল, কিঞ্চিৎ দূর হইতে অমরেন্দ্র বাবু আর একটি গুলি করিলেন ; তাহাতেই যেন মৃত জন্তু জীবন প্রাপ্ত হইয়া লম্ফ ত্যাগ করিয়া একবাবে অমর বাবুর উরুদেশে মরণ কামড় দিয়া তাহাকে ভূমিশায়ী করিল। “হায়! কি হইল।” চারিদিকে কেবল এই শব্দ হইতে লাগিল ।
• বীর পুরুষের হতাশ নাই ; পড়িবার সময় অমর বাবু ব্যান্ত্রের গলার উপর পড়িয়াছিলেন, অমনি পৃষ্ঠদেশ হইতে বৃহৎ ছুরিকা টানিয়া এক প্রহারেই তলদেশ হইতে ব্যান্ত্রের গলদেশের অৰ্দ্ধভাগ পার করিয়া দিলেন, যাহা কিছু বাকি ছিল রঘুবীর পশ্চাৎ হইতে নিকটে আসিয়া শেষ করিল। একটি পেশোয়ারি ফারসি বয়েত অঙ্কিত কিরীচফলক আমূল পৰ্য্যন্ত ব্যাক্সের পার্শ্বদেশে প্রবিষ্ট করিয়া বহির্গত করিল। তাহার সঙ্গে সঙ্গে শ্বাপদের নাড়ী ভূঞ্জী সমস্ত বাহির হইয়া পড়িল। ব্যাক্স এখন নিম্পদ, মৃত শব মাত্র । - ১

		 এই পাতা শেষ সম্পাদিত হয়েছে ০৯:১৭টার সময়, ২ মার্চ ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

